
 

 

 
En dao is mer ein Maria. 

 
Waat is d'r toch ane handj? 

In Remunj liktj Maria in 't zandj, 
Op Sjaelberg haw 'ne herder 'ne droum 

En zoog Ze op 'ne tak in 'ne boum. 
 

En in Wèssem, effe later 
Vèsse ze Maria oet 't water. 

'ne Wanjelieër vuntj häör inne bos  
Op 'n lekker bèdje van mos. 

 

 
In Lourdes stuitj Ze in 'n grot 

Och godde godde god. 
Mer....dao is mer ein Maria 

En ich vènj det prima. 
 

De paus geitj nao Fatima, 
Ouch det is prima. 

Ich vènj det neet erg 

Mer ich gaon nao Sjaelberg. 
 

Dao is mer ein moder van Oos Leve Hieër 
In Lourdes, Fatima of Kaevelieër. 

Laot die reize achterwaege 
Maria köms se äöveral taege. 

 
 



 

 
 

Es die in Lourdes 'n anger is, 
Is hie baove get good mis. 

Volges mich is d'r mer ein Maria 
En det is prima! 

 
Ren daoróm hieël hel  
Nao oos klein kapel 

Want dao is mer ein Maria 
En det is prima! 

 

                                                                    Pitje vanne Meister, mei 2010. 
                                                           Idee: Lieënke vanne Hei. 

